
প্ৰণামিয়া বোলে বব্ৰুবাহ নৰেশ্বৰে।

নাজানো কাহাৰ ঘোৰা পশিল নগৰে॥

চল চল কৰে ঘোৰা সবে শুক্লবৰ্ণ।

লাঞ্জগাছ হালধীয়া কৃষ্ণ দুই কৰ্ণ॥২০

সুৱৰ্ণৰ পত্ৰখান আছে কপালত।

ঘণ্টা ঘুগুৰা বাজে সকলো গাৱত॥

ৰাজা বোলে ঝান্ট কৰি চল কটোৱাল।

বিলম্ব নকৰি শীঘ্ৰে ঘোৰা ধৰি আন॥২১

বীৰগণ আছে মানে সবে যাউক সাজি।

আল জাল এৰি এতিক্ষণে ধৰা বাজী॥

ৰাজাৰ বচনে সাজ ভৈলা তেতিক্ষণে।

ৰাজাক উপাসি বেঢ়ি আছে প্ৰজাগণে॥২২

এক এক ৰাজা দেৱৰাজ সমসৰ।

তেহে সবে বেঢ়ি আছে ৰাজাৰ ওচৰ॥

শাৰী শাৰী জানু পাবি আছে সেৱা কৰি।

বিচিত্ৰ বসন গাৱে পৰিধান কৰি॥২৩

বস্ত্ৰ অলঙ্কাৰ সবে চন্দনে ভূষিত।

হেনমতে ৰাজাগণ আছয় তহিত॥







ৰাজগৃহৰ বৰ্ণনা






সুৱৰ্ণৰ ভিত্তিগোট অতি উচ্চতৰ।

থানে থানে লগাই আছে হীৰা সুৱৰ্ণৰ॥২৪

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

